
Ye Ju Uché Bilé Apeli Napu
Osale Juani

Kuira.

1Ne Juani, napu ju repume Onorugame oyérame
raldmuli, 0sé ne mué muki napu Onorugamete
wandpurigame ju, abiena osé ne mué u'kuchila,”
napu 'we ganiliga eté ne, 'emi napu 'we galilime
ju uché jaré ralamulitechigd alué ralamuli napu
machime ju alué Onorugame nila ra'ichali 'lige
napu 'we 'la oyérame ju alué ra'ichali. 2 Neka
'we 'la galé 'emi napugiti 'emi 'lige ne 'we 'la
oyérilime nirigime alué Onorugame nila ra'ichali,
alué ra'ichali napu tabilé 'yégali ruwime ju. 'Lige
senibi alué ra'ichali oyériga nokisiwa. 3 Onorugame
la gu'irisa 'la képa, mué muki 'lige mué 'kuchila,
'we 'la na'temasa 'la képa, 'la bi'lepi 'natili 'yasa
la képa pe alué 'matalicho napu ju Onorugame
nélega inalime. Ramueka 'we 'la oyérilime niru alué
ra'ichali Onorugame nila napugiti Onorugame 'we
'la galeme ramué.

4 Neka 'we ra'sdlaturu napu'lige machisa ne
'we 'la elio mué 'kuchila napurigd Onorugame
Alawdlate nulewa napurigd najki Onorugame.
5> Neka o0sé mué muki ruigd napurigd 'we 'la
ganiliga etega nokisiwa o'maka. Ye ra'ichalika

11 Jaré raldmuli mayé napu'lige Juani anid «mué muki»
pe anime ke aniligo «suwdbaga 'emi napu napuime ju bilénami
Onorugame nila ra'ichali gepumia 'lige aminami benimea» anime
ke anime mayé. Yoli ra'ichagakd «congregacién» aniame ju.

tase pe kuli ma'chinigame ju, 'we 'yasi nula
Onorugame regd: «'We 'la ganiliga ejperéliwa
o'maka, 'we 'la nakuriga.»T 6 'We 'la ganiliga etega
ejperélirika o'maka, 'la e'wame kéréliwanapu najki
Onorugame, napuriga akele 'emi 'yasi napu'lige pe
kuli chojkia Onorugame oyeria.

Jena ruwimela Juani ruwiligo jipe we'kd ralamuli
mochigo jena wijchimoba napu Onortgame 0yérame

kort
7 We'kda mochikuru jena wijchimoba napu

Onorugame oyérame kori, nobi tabiléchigo
bijchigime juké jena wijchimoba nawaligo
Esukristo napuyeri bilé ri6 neraga. Alué
raldmulika pe 'yégiga e'yéname ju, senu 'natili
beniriga ralamuli, 'lige anime ju Onorugamete
jularigame ko raldmuli buindniliga alé chatiri
bowechi e'yéname. 8 Mué muki 'lige mué 'kuchila
'we 'la oyériga ejperéliwa Onorugame, 'we 'la 'nataga
mochiwa napurigd tabilé guwana rujsumala
'emi abichilubi benid napu najki Onorugame,
abichilubi beniboa napuriga 'la narémala 'emi
napu Onorugame nejimili ju.

9Mué muki 'lige mué 'kuchilana'loasa alué a'lala
ra'ichali Kristo nila ra'ichali alué pe se'nu ra'ichali
'yuriga pe 'yégali ruwime, 'liko tabilé a'la oyérame
nimala 'emi Onorugame. Alué 'la Kristo nilacho
ra'ichali oyérame ralamuli, alueka 'la oyérame nimala
0O'no Onorugame 'lige alué 0'n6 Onorugame Inola.
10Jaré raldmulijsisd alé 'mi napu 'emi ejperé, tabilé
la a'’kd ra'ichali benirimia, tabilé lisensia 'yawa
napuriga ra'ichdmala alué ra'ichali napu benirimia

T 1:5 Emesi glosario «amor».

si alé napu mochi 'emi Onordgame nila ra'ichali
gepua nibilé regd anewa: «jMochisi pachamil!»,
11 napugiti alué napu regd ané alué raldmuli:
«j'Lachigo jsikuru 'emi, mochisi pachaka!» Alariga
aneme ka 'ma alué tabilé 'la a'’ka ra'ichali benirame
raldmuli gompaniérola gayena 'emi.

12 We'ka ra'ichanili ne mué muki 'yuga 'lige
mué 'kuchila 'yuga, pe iliga tabilé osilichi osiga
ra'ichanili ne, siné kachi pe 'wemi simé reko ne
'emi 'yuga ra'ichamia napurigd abé 'la ra'salaga
mochiwa o'maka, mué muki, mué 'kuchila, 'lige ne
Juani.

13 Alué mué go'chila 'kuchila wa'la reporali
nawa mué, alué mué go'chila napu wandapurigame
ju Onorugamete.

Pe eki képa ye ra'ichali. Wa'lu cheliéraba.

